
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ

 	1. «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետում անհրաժեշտ է ճիշտ նշել ՀՀ կառավարության 2002 թվականի հոկտեմբերի 31-ի թիվ 1731-Ն որոշման վերնագիրը,  մասնավորապես՝ «սահամնելու» բառն անհրաժեշտ է փոխարինել «հաստատելու» բառով:

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարությանն առընթեր պետական եկամուտների կոմիտեի նախագահի 2013 թվականի նոյեմբերի 15-ի թիվ 506-Ն և 507-Ն հրամանները ուժը կորցրած ճանաչելու մասին» Հայաստանի Հանրապետության պետական եկամուտների կոմիտեի նախագահի հրամանի նախագծի վերաբերյալ

1. Նախագծի վերնագրից և 1-ին կետի 1-ին և 2-րդ ենթակետերից անհրաժեշտ է հանել «նախագահի» բառը՝ նկատի ունենալով, որ դրանցում հիշատակված իրավական ակտերն ընդունվել են Հայաստանի Հանրապետության կառավարությանն առընթեր պետական եկամուտների կոմիտեի, այլ ոչ թե Հայաստանի Հանրապետության կառավարությանն առընթեր պետական եկամուտների կոմիտեի նախագահի հրամանի տեսքով:
2. Նախագծի վերնագրում անհրաժեշտ է ճիշտ նշել Հայաստանի Հանրապետության կառավարությանն առընթեր պետական եկամուտների կոմիտեի 2013 թվականի նոյեմբերի 15-ի թիվ 507-Ն հրամանի կրճատ անվանումը, մասնավորապես՝ «և 507-Ն հրամանները» բառերն անհրաժեշտ է փոխարինել «և Հայաստանի Հանրապետության կառավարությանն առընթեր պետական եկամուտների կոմիտեի 2013 թվականի նոյեմբերի 15-ի թիվ 507-Ն հրամանները» բառերով: Սույն դիտողությունը բխում է «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջներից, այն է՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
3. Նախագծի նախաբանից անհրաժեշտ է հանել Հայաստանի Հանրապետության վարչապետի 2018 թվականի հունիսի 11-ի թիվ 702-Լ որոշմամբ հաստատված Հայաստանի Հանրապետության պետական եկամուտների կոմիտեի կանոնադրության 17-րդ կետի 16-րդ ենթակետին տրված հղումը՝ նկատի ունենալով «Նորմատիվ իրավական ակտերի մասին» օրենքի (այսուհետ՝ Օրենք) 2-րդ հոդվածի 1-ին մասի 3-րդ կետի, ինչպես նաև 13-րդ հոդվածի 1-ին մասի դրույթները: Մասնավորապես՝ Օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է, իսկ Օրենքի 13-րդ հոդվածի 1-ին մասը սահմանում է. «Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:»:
4. Նախագծի 2-րդ կետի դրույթներն անհրաժեշտ է խմբագրել՝ համապատասխանեցնելով «Նորմատիվ իրավական ակտերի մասին» ՀՀ օրենքի 23-րդ հոդվածով սահմանված իրավակարգավորումներին, մասնավորապես՝ «հրապարակմանը հաջորդող տասներորդ օրը» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով: 

Իրավական ակտերի փորձաքննության
գործակալության պետ՝ 

                                                                                                   Է. ՄԱՐԳԱՐՅԱՆ                                                                                        

